
Bilva 108Namastotram

બિલ્વાષ્ટોત્તરશતનામસ્તોત્રમ્

Introduction

The following is bilvAShTottarashatanAma stotra which praises Lord

Shiva in beautiful words. It is recited during the worship of Shiva. The

specialty of this hymn being that it uses words which are relatively

simple in nature but at the same time have a really soothing effect to the

ears when recited. This hymn extols Him as sarveshvara,

Lord of everything, and sadAshAnta, ever-peaceful.

Needless to say, it is most aptly suited for mAnasapUja, mental worship.

Bilva leaves are dearest to the Lord, and so are especially used in

shiva pUja. ShrIshaila or ShrIgiri is one of the holiest shrines of

Lord Shiva, located in South-India. Bilva trees are widely

found on the mountains of this shrine. Hence this shrine is known as

shrIshaila.n (shrI here being referred to the bilva trees). Adishankara is

supposed to have composed the immortal hymns shivAnandalahari and

sau.ndaryalahari, while he was living on these holy mountains.

Hence shrIshaila.n is mentioned in both these hymns.

“shrIgiri mallikArjuna mahAlinga.n shivAli.ngitam ”

in shivAnandalahari(50th poem).

When reciting this wonderful hymn one does not really need these

sacred leaves to worship them. But one can surely imagine that he is sitting

in the sanctum-sanctorum of shrIgiri and that he is worshipping that

mahAlinga.n (shiva) which is in union with Shiva (shivA + Ali.ngitam =

shivAli.ngitam). That very thought is enough to transport one into

that infinite bliss. He is blessed who meditates on this undivided aspect

of Shiva.

॥ બિલ્વાષ્ટોત્તરશતનામસ્તોત્રમ્॥
અથ બિલ્વાષ્ટોત્તરશતનામસ્તોત્રમ્॥
ત્રિદલં ત્રિગુણાકારં ત્રિનેત્રં ચ ત્રિયાયુધમ્ ।
ત્રિજન્મ પાપસંહારં એકબિલ્વં શિવાર્પણમ્॥ ૧॥
ત્રિશાખૈઃ બિલ્વપત્રૈશ્ચ અચ્છિદ્રૈઃ કોમલૈઃ શુભૈઃ ।
તવ પૂજાં કરિષ્યામિ એકબિલ્વં શિવાર્પણમ્॥ ૨॥
સર્વત્રૈલોક્યકર્તારં સર્વત્રૈલોક્યપાલનમ્ ।
સર્વત્રૈલોક્યહર્તારં એકબિલ્વં શિવાર્પણમ્॥ ૩॥
નાગાધિરાજવલયં નાગહારેણ ભૂષિતમ્ ।
નાગકુણ્ડલસંયુક્તં એકબિલ્વં શિવાર્પણમ્॥ ૪॥
અક્ષમાલાધરં રુદ્રં પાર્વતીપ્રિયવલ્લભમ્ ।
ચન્દ્રશેખરમીશાનં એકબિલ્વં શિવાર્પણમ્॥ ૫॥
ત્રિલોચનં દશભુજં દુર્ગાદેહાર્ધધારિણમ્ ।
વિભૂત્યભ્યર્ચિતં   દેવં એકબિલ્વં શિવાર્પણમ્॥ ૬॥
ત્રિશૂલધારિણં દેવં નાગાભરણસુન્દરમ્ ।
ચન્દ્રશેખરમીશાનં એકબિલ્વં શિવાર્પણમ્॥ ૭॥
ગઙ્ગાધરામ્બિકાનાથં  ફણિકુણ્ડલમણ્ડિતમ્ ।
કાલકાલં ગિરીશં ચ એકબિલ્વં શિવાર્પણમ્॥ ૮॥
શુદ્ધસ્ફટિક સઙ્કાશં શિતિકણ્ઠં કૃપાનિધિમ્ ।
સર્વેશ્વરં સદાશાન્તં એકબિલ્વં શિવાર્પણમ્॥ ૯॥
સચ્ચિદાનન્દરૂપં ચ પરાનન્દમયં શિવમ્ ।
વાગીશ્વરં ચિદાકાશં એકબિલ્વં શિવાર્પણમ્॥ ૧૦॥
શિપિવિષ્ટં સહસ્રાક્ષં કૈલાસાચલવાસિનમ્ ।
હિરણ્યબાહું  સેનાન્યં એકબિલ્વં શિવાર્પણમ્॥ ૧૧॥
અરુણં વામનં તારં વાસ્તવ્યં ચૈવ વાસ્તવમ્ ।

જ્યેષ્ટં કનિષ્ઠં ગૌરીશં એકબિલ્વં શિવાર્પણમ્॥ ૧૨॥
હરિકેશં સનન્દીશં ઉચ્ચૈર્ઘોષં સનાતનમ્ ।
અઘોરરૂપકં કુમ્ભં એકબિલ્વં શિવાર્પણમ્॥ ૧૩॥
પૂર્વજાવરજં યામ્યં સૂક્ષ્મં તસ્કરનાયકમ્ ।
નીલકણ્ઠં જઘન્યં ચ એકબિલ્વં શિવાર્પણમ્॥ ૧૪॥
સુરાશ્રયં વિષહરં વર્મિણં   ચ વરૂધિનમ્
મહાસેનં મહાવીરં એકબિલ્વં શિવાર્પણમ્॥ ૧૫॥
કુમારં કુશલં કૂપ્યં વદાન્યઞ્ચ મહારથમ્ ।
તૌર્યાતૌર્યં ચ દેવ્યં ચ એકબિલ્વં શિવાર્પણમ્॥ ૧૬॥
દશકર્ણં લલાટાક્ષં પઞ્ચવક્ત્રં સદાશિવમ્ ।
અશેષપાપસંહારં એકબિલ્વં શિવાર્પણમ્॥ ૧૭॥
નીલકણ્ઠં જગદ્વન્દ્યં દીનનાથં મહેશ્વરમ્ ।
મહાપાપસંહારં એકબિલ્વં શિવાર્પણમ્॥ ૧૮॥
ચૂડામણીકૃતવિભું વલયીકૃતવાસુકિમ્ ।
કૈલાસવાસિનં ભીમં એકબિલ્વં શિવાર્પણમ્॥ ૧૯॥
કર્પૂરકુન્દધવલં  નરકાર્ણવતારકમ્ ।
કરુણામૃતસિન્ધું ચ એકબિલ્વં શિવાર્પણમ્॥ ૨૦॥
મહાદેવં મહાત્માનં ભુજઙ્ગાધિપકઙ્કણમ્  ।
મહાપાપહરં દેવં એકબિલ્વં શિવાર્પણમ્॥ ૨૧॥
ભૂતેશં ખણ્ડપરશું વામદેવં પિનાકિનમ્ ।
વામે શક્તિધરં શ્રેષ્ઠં એકબિલ્વં શિવાર્પણમ્॥ ૨૨॥
ફાલેક્ષણં વિરૂપાક્ષં શ્રીકણ્ઠં ભક્તવત્સલમ્ ।
નીલલોહિતખટ્વાઙ્ગં  એકબિલ્વં શિવાર્પણમ્॥ ૨૩॥
કૈલાસવાસિનં ભીમં કઠોરં ત્રિપુરાન્તકમ્ ।
વૃષાઙ્કં વૃષભારૂઢં એકબિલ્વં શિવાર્પણમ્॥ ૨૪॥
સામપ્રિયં સર્વમયં ભસ્મોદ્ધૂલિતવિગ્રહમ્ ।
મૃત્યુઞ્જયં લોકનાથં એકબિલ્વં શિવાર્પણમ્॥ ૨૫॥

દારિદ્ર્યદુઃખહરણં રવિચન્દ્રાનલેક્ષણમ્ ।
મૃગપાણિં  ચન્દ્રમૌળિં  એકબિલ્વં શિવાર્પણમ્॥ ૨૬॥
સર્વલોકભયાકારં સર્વલોકૈકસાક્ષિણમ્ ।
નિર્મલં નિર્ગુણાકારં એકબિલ્વં શિવાર્પણમ્॥ ૨૭॥
સર્વતત્ત્વાત્મકં સામ્બં સર્વતત્ત્વવિદૂરકમ્ ।
સર્વતત્ત્વસ્વરૂપં ચ એકબિલ્વં શિવાર્પણમ્॥ ૨૮॥
સર્વલોકગુરું સ્થાણું સર્વલોકવરપ્રદમ્ ।
સર્વલોકૈકનેત્રં ચ એકબિલ્વં શિવાર્પણમ્॥ ૨૯॥
મન્મથોદ્ધરણં શૈવં ભવભર્ગં પરાત્મકમ્ ।
કમલાપ્રિયપૂજ્યં ચ એકબિલ્વં શિવાર્પણમ્॥ ૩૦॥
તેજોમયં મહાભીમં ઉમેશં ભસ્મલેપનમ્ ।
ભવરોગવિનાશં ચ એકબિલ્વં શિવાર્પણમ્॥ ૩૧॥
સ્વર્ગાપવર્ગફલદં રઘુનાથવરપ્રદમ્ ।
નગરાજસુતાકાન્તં એકબિલ્વં શિવાર્પણમ્॥ ૩૨॥
મઞ્જીરપાદયુગલં શુભલક્ષણલક્ષિતમ્ ।
ફણિરાજવિરાજં ચ એકબિલ્વં શિવાર્પણમ્॥ ૩૩॥
નિરામયં નિરાધારં નિસ્સઙ્ગં  નિષ્પ્રપઞ્ચકમ્ ।
તેજોરૂપં મહારૌદ્રં એકબિલ્વં શિવાર્પણમ્॥ ૩૪॥
સર્વલોકૈકપિતરં સર્વલોકૈકમાતરમ્ ।
સર્વલોકૈકનાથં ચ એકબિલ્વં શિવાર્પણમ્॥ ૩૫॥
ચિત્રામ્બરં નિરાભાસં વૃષભેશ્વરવાહનમ્ ।
નીલગ્રીવં ચતુર્વક્ત્રં એકબિલ્વં શિવાર્પણમ્॥ ૩૬॥
રત્નકઞ્ચુકરત્નેશં રત્નકુણ્ડલમણ્ડિતમ્ ।
નવરત્નકિરીટં ચ એકબિલ્વં શિવાર્પણમ્॥ ૩૭॥
દિવ્યરત્નાઙ્ગુલીસ્વર્ણં  કણ્ઠાભરણભૂષિતમ્ ।
નાનારત્નમણિમયં એકબિલ્વં શિવાર્પણમ્॥ ૩૮॥
રત્નાઙ્ગુલીયવિલસત્કરશાખાનખપ્રભમ્  ।
ભક્તમાનસગેહં ચ એકબિલ્વં શિવાર્પણમ્॥ ૩૯॥

વામાઙ્ગભાગવિલસદમ્બિકાવીક્ષણપ્રિયમ્  ।
પુણ્ડરીકનિભાક્ષં ચ એકબિલ્વં શિવાર્પણમ્॥ ૪૦॥
સમ્પૂર્ણકામદં સૌખ્યં ભક્તેષ્ટફલકારણમ્ ।
સૌભાગ્યદં હિતકરં એકબિલ્વં શિવાર્પણમ્॥ ૪૧॥
નાનાશાસ્ત્રગુણોપેતં સ્ફુરન્મઙ્ગલ  વિગ્રહમ્ ।
વિદ્યાવિભેદરહિતં એકબિલ્વં શિવાર્પણમ્॥ ૪૨॥
અપ્રમેયગુણાધારં વેદકૃદ્રૂપવિગ્રહમ્ ।
ધર્માધર્મપ્રવૃત્તં ચ એકબિલ્વં શિવાર્પણમ્॥ ૪૩॥
ગૌરીવિલાસસદનં જીવજીવપિતામહમ્ ।
કલ્પાન્તભૈરવં શુભ્રં એકબિલ્વં શિવાર્પણમ્॥ ૪૪॥
સુખદં સુખનાશં ચ દુઃખદં દુઃખનાશનમ્ ।
દુઃખાવતારં ભદ્રં ચ એકબિલ્વં શિવાર્પણમ્॥ ૪૫॥
સુખરૂપં રૂપનાશં સર્વધર્મફલપ્રદમ્ ।
અતીન્દ્રિયં મહામાયં એકબિલ્વં શિવાર્પણમ્॥ ૪૬॥
સર્વપક્ષિમૃગાકારં સર્વપક્ષિમૃગાધિપમ્ ।
સર્વપક્ષિમૃગાધારં એકબિલ્વં શિવાર્પણમ્॥ ૪૭॥
જીવાધ્યક્ષં જીવવન્દ્યં જીવજીવનરક્ષકમ્ ।
જીવકૃજ્જીવહરણં એકબિલ્વં શિવાર્પણમ્॥ ૪૮॥
વિશ્વાત્માનં વિશ્વવન્દ્યં વજ્રાત્માવજ્રહસ્તકમ્ ।
વજ્રેશં વજ્રભૂષં ચ એકબિલ્વં શિવાર્પણમ્॥ ૪૯॥
ગણાધિપં ગણાધ્યક્ષં પ્રલયાનલનાશકમ્ ।
જિતેન્દ્રિયં વીરભદ્રં એકબિલ્વં શિવાર્પણમ્॥ ૫૦॥
ત્ર્યમ્બકં મૃડં શૂરં અરિષડ્વર્ગનાશનમ્ ।
દિગમ્બરં ક્ષોભનાશં એકબિલ્વં શિવાર્પણમ્॥ ૫૧॥
કુન્દેન્દુશઙ્ખધવલં  ભગનેત્રભિદુજ્જ્વલમ્ ।
કાલાગ્નિરુદ્રં સર્વજ્ઞં એકબિલ્વં શિવાર્પણમ્॥ ૫૨॥
કમ્બુગ્રીવં કમ્બુકણ્ઠં ધૈર્યદં ધૈર્યવર્ધકમ્ ।

શાર્દૂલચર્મવસનં એકબિલ્વં શિવાર્પણમ્॥ ૫૩॥
જગદુત્પત્તિહેતું ચ જગત્પ્રલયકારણમ્ ।
પૂર્ણાનન્દસ્વરૂપં ચ એકબિલ્વં શિવાર્પણમ્॥ ૫૪॥
સર્ગકેશં મહત્તેજં પુણ્યશ્રવણકીર્તનમ્ ।
બ્રહ્માણ્ડનાયકં તારં એકબિલ્વં શિવાર્પણમ્॥ ૫૫॥
મન્દારમૂલનિલયં મન્દારકુસુમપ્રિયમ્ ।
વૃન્દારકપ્રિયતરં એકબિલ્વં શિવાર્પણમ્॥ ૫૬॥
મહેન્દ્રિયં મહાબાહું  વિશ્વાસપરિપૂરકમ્ ।
સુલભાસુલભં લભ્યં એકબિલ્વં શિવાર્પણમ્॥ ૫૭॥
બીજાધારં બીજરૂપં નિર્બીજં બીજવૃદ્ધિદમ્ ।
પરેશં બીજનાશં ચ એકબિલ્વં શિવાર્પણમ્॥ ૫૮॥
યુગાકારં યુગાધીશં યુગકૃદ્યુગનાશનમ્ ।
પરેશં બીજનાશં ચ એકબિલ્વં શિવાર્પણમ્॥ ૫૯॥
ધૂર્જટિં  પિઙ્ગલજટં  જટામણ્ડલમણ્ડિતમ્ ।
કર્પૂરગૌરં ગૌરીશં એકબિલ્વં શિવાર્પણમ્॥ ૬૦॥
સુરાવાસં જનાવાસં યોગીશં યોગિપુઙ્ગવમ્  ।
યોગદં યોગિનાં સિંહં   એકબિલ્વં શિવાર્પણમ્॥ ૬૧॥
ઉત્તમાનુત્તમં તત્ત્વં અન્ધકાસુરસૂદનમ્ ।
ભક્તકલ્પદ્રુમસ્તોમં એકબિલ્વં શિવાર્પણમ્॥ ૬૨॥
વિચિત્રમાલ્યવસનં દિવ્યચન્દનચર્ચિતમ્   ।
વિષ્ણુબ્રહ્માદિ વન્દ્યં ચ એકબિલ્વં શિવાર્પણમ્॥ ૬૩॥
કુમારં પિતરં દેવં શ્રિતચન્દ્રકલાનિધિમ્ ।
બ્રહ્મશત્રું જગન્મિત્રં એકબિલ્વં શિવાર્પણમ્॥ ૬૪॥
લાવણ્યમધુરાકારં કરુણારસવારધિમ્ ।
ભ્રુવોર્મધ્યે સહસ્રાર્ચિં  એકબિલ્વં શિવાર્પણમ્॥ ૬૫॥
જટાધરં પાવકાક્ષં વૃક્ષેશં ભૂમિનાયકમ્ ।
કામદં સર્વદાગમ્યં એકબિલ્વં શિવાર્પણમ્॥ ૬૬॥

શિવં શાન્તં ઉમાનાથં મહાધ્યાનપરાયણમ્ ।
જ્ઞાનપ્રદં કૃત્તિવાસં  એકબિલ્વં શિવાર્પણમ્॥ ૬૭॥
વાસુક્યુરગહારં ચ લોકાનુગ્રહકારણમ્ ।
જ્ઞાનપ્રદં કૃત્તિવાસં  એકબિલ્વં શિવાર્પણમ્॥ ૬૮॥
શશાઙ્કધારિણં ભર્ગં સર્વલોકૈકશઙ્કરમ્ ।
શુદ્ધં ચ શાશ્વતં નિત્યં એકબિલ્વં શિવાર્પણમ્॥ ૬૯॥
શરણાગતદીનાર્તપરિત્રાણપરાયણમ્ ।
ગમ્ભીરં ચ વષટ્કારં એકબિલ્વં શિવાર્પણમ્॥૭૦॥
ભોક્તારં ભોજનં ભોજ્યં જેતારં જિતમાનસમ્ ।
કરણં કારણં જિષ્ણું એકબિલ્વં શિવાર્પણમ્॥ ૭૧॥
ક્ષેત્રજ્ઞં ક્ષેત્રપાલઞ્ચ પરાર્ધૈકપ્રયોજનમ્ ।
વ્યોમકેશં ભીમવેષં એકબિલ્વં શિવાર્પણમ્॥ ૭૨॥
ભવજ્ઞં તરુણોપેતં ચોરિષ્ટં યમનાશનમ્ ।
હિરણ્યગર્ભં હેમાઙ્ગં  એકબિલ્વં શિવાર્પણમ્॥ ૭૩॥
દક્ષં ચામુણ્ડજનકં મોક્ષદં મોક્ષનાયકમ્ ।
હિરણ્યદં હેમરૂપં એકબિલ્વં શિવાર્પણમ્॥ ૭૪॥
મહાશ્મશાનનિલયં પ્રચ્છન્નસ્ફટિકપ્રભમ્ ।
વેદાસ્યં વેદરૂપં ચ એકબિલ્વં શિવાર્પણમ્॥ ૭૫॥
સ્થિરં ધર્મં ઉમાનાથં બ્રહ્મણ્યં ચાશ્રયં વિભુમ્ ।
જગન્નિવાસં પ્રથમમેકબિલ્વં શિવાર્પણમ્॥ ૭૬॥
રુદ્રાક્ષમાલાભરણં રુદ્રાક્ષપ્રિયવત્સલમ્ ।
રુદ્રાક્ષભક્તસંસ્તોમમેકબિલ્વં શિવાર્પણમ્॥ ૭૭॥
ફણીન્દ્રવિલસત્કણ્ઠં ભુજઙ્ગાભરણપ્રિયમ્  ।
દક્ષાધ્વરવિનાશં ચ એકબિલ્વં શિવાર્પણમ્॥ ૭૮॥
નાગેન્દ્રવિલસત્કર્ણં મહીન્દ્રવલયાવૃતમ્ ।
મુનિવન્દ્યં મુનિશ્રેષ્ઠમેકબિલ્વં શિવાર્પણમ્॥ ૭૯॥
મૃગેન્દ્રચર્મવસનં મુનીનામેકજીવનમ્ ।
સર્વદેવાદિપૂજ્યં ચ એકબિલ્વં શિવાર્પણમ્॥ ૮૦॥

નિધનેશં ધનાધીશં અપમૃત્યુવિનાશનમ્ ।
લિઙ્ગમૂર્તિમલિઙ્ગાત્મં     એકબિલ્વં શિવાર્પણમ્॥ ૮૧॥
ભક્તકલ્યાણદં વ્યસ્તં વેદવેદાન્તસંસ્તુતમ્ ।
કલ્પકૃત્કલ્પનાશં  ચ એકબિલ્વં શિવાર્પણમ્॥ ૮૨॥
ઘોરપાતકદાવાગ્નિં  જન્મકર્મવિવર્જિતમ્   ।
કપાલમાલાભરણં એકબિલ્વં શિવાર્પણમ્॥ ૮૩॥
માતઙ્ગચર્મવસનં  વિરાડ્રૂપવિદારકમ્ ।
વિષ્ણુક્રાન્તમનન્તં ચ એકબિલ્વં શિવાર્પણમ્॥ ૮૪॥
યજ્ઞકર્મફલાધ્યક્ષં યજ્ઞવિઘ્નવિનાશકમ્ ।
યજ્ઞેશં યજ્ઞભોક્તારં એકબિલ્વં શિવાર્પણમ્॥ ૮૫॥
કાલાધીશં ત્રિકાલજ્ઞં દુષ્ટનિગ્રહકારકમ્ ।
યોગિમાનસપૂજ્યં ચ એકબિલ્વં શિવાર્પણમ્॥ ૮૬॥
મહોન્નતમહાકાયં મહોદરમહાભુજમ્ ।
મહાવક્ત્રં મહાવૃદ્ધં એકબિલ્વં શિવાર્પણમ્॥ ૮૭॥
સુનેત્રં સુલલાટં ચ સર્વભીમપરાક્રમમ્ ।
મહેશ્વરં શિવતરં એકબિલ્વં શિવાર્પણમ્॥ ૮૮॥
સમસ્તજગદાધારં સમસ્તગુણસાગરમ્ ।
સત્યં સત્યગુણોપેતં એકબિલ્વં શિવાર્પણમ્॥ ૮૯॥
માઘકૃષ્ણચતુર્દશ્યાં પૂજાર્થં ચ જગદ્ગુરોઃ ।
દુર્લભં સર્વદેવાનાં એકબિલ્વં શિવાર્પણમ્॥ ૯૦॥
તત્રાપિ દુર્લભં મન્યેત્ નભોમાસેન્દુવાસરે ।
પ્રદોષકાલે પૂજાયાં એકબિલ્વં શિવાર્પણમ્॥ ૯૧॥
તટાકં ધનનિક્ષેપં બ્રહ્મસ્થાપ્યં શિવાલયમ્
કોટિકન્યામહાદાનં એકબિલ્વં શિવાર્પણમ્॥ ૯૨॥
દર્શનં બિલ્વવૃક્ષસ્ય સ્પર્શનં પાપનાશનમ્ ।
અઘોરપાપસંહારં એકબિલ્વં શિવાર્પણમ્॥ ૯૩॥
તુલસીબિલ્વનિર્ગુણ્ડી જમ્બીરામલકં તથા ।

પઞ્ચબિલ્વમિતિ ખ્યાતં એકબિલ્વં શિવાર્પણમ્॥ ૯૪॥
અખણ્ડબિલ્વપત્રૈશ્ચ પૂજયેન્નન્દિકેશ્વરમ્ ।
મુચ્યતે સર્વપાપેભ્યઃ એકબિલ્વં શિવાર્પણમ્॥ ૯૫॥
સાલઙ્કૃતા શતાવૃત્તા કન્યાકોટિસહસ્રકમ્ ।
સામ્રાજ્યપૃથ્વીદાનં ચ એકબિલ્વં શિવાર્પણમ્॥ ૯૬॥
દન્ત્યશ્વકોટિદાનાનિ અશ્વમેધસહસ્રકમ્ ।
સવત્સધેનુદાનાનિ એકબિલ્વં શિવાર્પણમ્॥ ૯૭॥
ચતુર્વેદસહસ્રાણિ ભારતાદિપુરાણકમ્ ।
સામ્રાજ્યપૃથ્વીદાનં ચ એકબિલ્વં શિવાર્પણમ્॥ ૯૮॥
સર્વરત્નમયં મેરું કાઞ્ચનં દિવ્યવસ્ત્રકમ્ ।
તુલાભાગં શતાવર્તં એકબિલ્વં શિવાર્પણમ્॥ ૯૯॥
અષ્ટોત્તરશ્શતં બિલ્વં યોઽર્ચયેલ્લિઙ્ગમસ્તકે  ।
અધર્વોક્તં અધેભ્યસ્તુ એકબિલ્વં શિવાર્પણમ્॥ ૧૦૦॥
કાશીક્ષેત્રનિવાસં ચ કાલભૈરવદર્શનમ્ ।
અઘોરપાપસંહારં એકબિલ્વં શિવાર્પણમ્॥ ૧૦૧॥
અષ્ટોત્તરશતશ્લોકૈઃ  સ્તોત્રાદ્યૈઃ પૂજયેદ્યથા ।
ત્રિસન્ધ્યં મોક્ષમાપ્નોતિ એકબિલ્વં શિવાર્પણમ્॥ ૧૦૨॥
દન્તિકોટિસહસ્રાણાં ભૂઃ હિરણ્યસહસ્રકમ્ ।
સર્વક્રતુમયં પુણ્યં એકબિલ્વં શિવાર્પણમ્॥ ૧૦૩॥
પુત્રપૌત્રાદિકં ભોગં ભુક્ત્વા ચાત્ર યથેપ્સિતમ્ ।
અન્તે ચ શિવસાયુજ્યં એકબિલ્વં શિવાર્પણમ્॥ ૧૦૪॥
વિપ્રકોટિસહસ્રાણાં વિત્તદાનાચ્ચ યત્ફલમ્ ।
તત્ફલં પ્રાપ્નુયાત્સત્યં એકબિલ્વં શિવાર્પણમ્॥ ૧૦૫॥
ત્વન્નામકીર્તનં તત્ત્વં તવપાદામ્બુ યઃ પિબેત્ ।
જીવન્મુક્તોભવેન્નિત્યં એકબિલ્વં શિવાર્પણમ્॥ ૧૦૬॥
અનેકદાનફલદં અનન્તસુકૃતાદિકમ્ ।
તીર્થયાત્રાખિલં પુણ્યં એકબિલ્વં શિવાર્પણમ્॥ ૧૦૭॥

ત્વં માં પાલય સર્વત્ર પદધ્યાનકૃતં તવ ।
ભવનં શાઙ્કરં નિત્યં એકબિલ્વં શિવાર્પણમ્॥ ૧૦૮॥
ઉમયાસહિતં દેવં સવાહનગણં શિવમ્ ।
ભસ્માનુલિપ્તસર્વાઙ્ગં  એકબિલ્વં શિવાર્પણમ્॥ ૧૦૯॥
સાલગ્રામસહસ્રાણિ વિપ્રાણાં શતકોટિકમ્ ।
યજ્ઞકોટિસહસ્રાણિ એકબિલ્વં શિવાર્પણમ્॥ ૧૧૦॥
અજ્ઞાનેન કૃતં પાપં જ્ઞાનેનાભિકૃતં ચ યત્ ।
તત્સર્વં નાશમાયાતુ એકબિલ્વં શિવાર્પણમ્॥ ૧૧૧॥
અમૃતોદ્ભવવૃક્ષસ્ય મહાદેવપ્રિયસ્ય ચ ।
મુચ્યન્તે કણ્ટકાઘાતાત્ કણ્ટકેભ્યો હિ માનવાઃ॥ ૧૧૨॥
એકૈકબિલ્વપત્રેણ કોટિયજ્ઞફલં ભવેત્ ।
મહાદેવસ્ય પૂજાર્થં એકબિલ્વં શિવાર્પણમ્॥ ૧૧૩॥
એકકાલે પઠેન્નિત્યં સર્વશત્રુનિવારણમ્ ।
દ્વિકાલે ચ પઠેન્નિત્યં મનોરથફલપ્રદમ્ ।
ત્રિકાલે ચ પઠેન્નિત્યં આયુર્વર્ધ્યો ધનપ્રદમ્ ।
અચિરાત્કાર્યસિદ્ધિં  ચ લભતે નાત્ર સંશયઃ॥ ૧૧૪॥
એકકાલં દ્વિકાલં વા ત્રિકાલં યઃ પઠેન્નરઃ ।
લક્ષ્મીપ્રાપ્તિશ્શિવાવાસઃ શિવેન સહ મોદતે॥ ૧૧૫॥
કોટિજન્મકૃતં પાપં અર્ચનેન વિનશ્યતિ ।
સપ્તજન્મકૃતં પાપં શ્રવણેન વિનશ્યતિ ।
જન્માન્તરકૃતં પાપં પઠનેન વિનશ્યતિ ।
દિવારાત્રકૃતં પાપં દર્શનેન વિનશ્યતિ ।
ક્ષણેક્ષણેકૃતં પાપં સ્મરણેન વિનશ્યતિ ।
પુસ્તકં ધારયેદ્દેહી આરોગ્યં ભયનાશનમ્॥ ૧૧૬॥
ઇતિ બિલ્વાષ્ટોત્તરશતનામસ્તોત્રં સમ્પૂર્ણમ્॥

